
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যেমন কর্ম্ম তেমন ফল।
৩০১


সহকারে বলিতে লাগিলেন হে সুশীল ইজাবেল আমার প্রতি অনুকম্পা প্রকাশ পূর্ব্বক এক বার কেবল অঞ্জলি বন্ধন কর তোমাকে কিছু কহিতে হইবেক না, যাহা বক্তব্য আমি বলিব। অয়ে ইজাবেল লোকে বলিয়া থাকে সদ্ব্যক্তিরা দোষ করণক সৃষ্ট হইয়াছে এবং তাহাদের শরীরে দোষ আছে বলিয়া তাহাদের হইতে অধিকাংশ ভাল হয়, আমার স্বামীও তদ্রূপ হইতে পারেন অতএব তুমি আমার অনুরোধে জানু পাতিয়া উপবেশন কর। মহারাজ বলিলেন মেরিয়ানা তোমার এ কেমন অনুরোধ? ইজাবেলের ভ্রাতা তোমার স্বামী হইতে নিধন প্রাপ্ত হইয়াছে তাহার প্রাণ রক্ষার্থ কি বিবেচনায় ইহাকে অনুরোধ করিতেছ? পরন্তু ইজাবেল যখন বিনীত ভাবে উপবেশন পূর্ব্বক করপুটে বলিতে লাগিলেন হে দয়াময় অধিরাজ আমার সহোদর যেন জীবিত আছে ঈদৃক্ বোধ করিয়া এই দোষি ব্যক্তির প্রতি করুণা করিতে আজ্ঞা হয়, কেননা যাবৎ পর্যন্ত আমি ইহার নয়নপথবর্ত্তিনী না হইয়াছিলাম তাবৎ এ ব্যক্তি ন্যায়ানুসারে কর্ম্ম করিয়াছিল। অতএব ইহার নিধন নিবারণে অনুমতি হউক। আমার সোদর কুক্রিয়া করিয়াছিল দণ্ড নীত্যনুসারে হত হইয়াছে উপায় কি? তখন মহারাজ মনে২ মহা আনন্দিত হইলেন যেহেতু ঈদৃশ করুণাকর ও গৌরবান্বিত প্রার্থনা স্বয়ং অভিলাষ করিতেছিলেন।

 মহানুভব ইজাবেল এবম্প্রকারে আপনার বৈরির জীবন দান প্রার্থনা করিলে মহারাজ তাঁহার সমুচিত পুরস্কারার্থ তৎক্ষণাৎ কারাগার হইতে তদীয় সহোদর ক্লাদিওকে আনয়ন পুরঃসর তাঁহার সম্মুখে উপস্থিত করিলেন এবং সুশীলা যুবতীকে কহিতে লাগিলেন ইজাবেল তোমার হস্ত প্রদান কর, তোমার নিমিত্ত ক্লাদিওকে ক্ষমা করিলাম, তুমি আমার হইবে স্বীকার কর, ক্লাদিও আমার ভ্রাতৃতুল্য হইল। এক্ষণে এঞ্জিল মনে২ আশ্বাস করিতে লাগিল বিপদ্

		 এই পাতা শেষ সম্পাদিত হয়েছে ১৩:০৭টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

